
Pfalzgraf Ludwig von Tiibingen verkauft seinen Hof und die Kapelle mit
Zugehor in Bildechingen an das Kloster Kniebis.

Dornstetten, 1287. Marz 23.

Noverint universi, quos nosse fuerit oportunum, quod nos Ludewicus dei gra-
tia pallatinus de Twngen accedente consensu et consilio dilectissimi sororii
nostri comitis Burchardi de Hohenberc uxoris sue et sororis nostre Lutgardis
ac filiorum eorundem, videlicet Ottonis et Burchardi, debitorum honere de-
pressi curiam nostram sitam in Biltehhingen et capellam cum dote et omni
iure pertinente curie et capelle vendidimus viris religiosis penitentibus pre-
posito et fratribus domus in Knébtiz Constantiensis diocesis quiete solute
et libere possidendas et renuntiamus predictis videlicet curie et capelle cum
omnibus attinentiis nobis pertinentibus ac nostris heredibus in hiis scrip-
tis, predicta bona nostra videlicet curiam et capellam cum omnibus iuribus,
quibus possedimus seu potuimus possidere, ad predictos viros religiosos peni-
tentes, scilicet prepositum suosque confratres, absque dolo et fraude ac omni
simultate in libertatis nostre spem transferentes adiecta verborum serie, qui-
bus huiusmodi contractus solet secundum consuetudinem patrie celebrari. Et
ut contractus prescriptus habeat roboris firmitatem et posterorum odio obli-
vione aut subtractione non valeat subvocari, presentem litteram sigillo nostro
et sigillo comitis Burchardi de Hohenberc ac sigillo civium in Horwe predictis
viris religiosis roboratam dedimus, presentibus et testimonium perhibentibus
Ulrico viceplebano in Dornsteten, Diemone milite dicto Kekheler, Eberwino
quondam sculteto in Dornsteten et filio suo Hugone sculteto, Alberto dicto
Fruot, Bertoldo dicto Lock, Marquardo dicto Letania, H. dicto de Gruntal,
H. dicto Unstete, Bertoldo dicto de Bennenwiler!, Folmaro dicto Burzer, C.
dicto Burzer, Merkelino dicto Burzer et Adelgozo civibus in Dornsteten et
H. dicto Advocato cive in Horwe et Bertoldo dicto Frterer in Melhhingen et
quam pluribus aliis fide dignis.

Datum et actum in cimiterio Dornsteten, anno domini MCCLXXXVII., in
dominica quadragesime, qua canitur Judica me deus.

Nach dem Original.

Die an weiffen und braunen Leinenbandern befestigt gewesenen Siegel sind abge-
schnitten.

Vielleicht Benenweiler, Dornstetten, FDS, W.

